
Azərbaycan Respublikasının 
Prezidenti İlham Əliyev Rüstəm 
Xəlilovu Hacıqabul Rayon İcra 
Hakimiyyətinin başçısı, Vüqar 
Novruzovu Naftalan Şəhər 
İcra Hakimiyyətinin başçısı 
vəzifələrinə təyin olunması ilə 
əlaqədar qəbul etməsi də bunun 
bariz ifadəsidir.

Dövlətimizin başçısı 
söhbətində ölkəmizdə köklü 
islahatlar aparıldığını, islahatla-
rın demək olar ki, bütün sahələri 
əhatə etdiyini vurğulayıb: “İqtisadi 
sahədə, maliyyə sektorundakı 
islahatlar, şəffaflıqla bağlı olan 
tədbirlər artıq öz gözəl nəticələrini 
verməkdədir. Mənə verilən 
məlumata görə, bu ilin 11 ayında 
təkcə vergi və gömrük orqanla-
rı büdcəyə plandan əlavə 934 
milyon manat vəsait daxil etmişlər. 
Bunun da başlıca səbəbi kadr 
islahatıdır. Çünki həm vergi, həm 
gömrük orqanlarında köklü kadr 
dəyişiklikləri həyata keçirildi, yeni 
rəhbərlər təyin edildi. Beləliklə, 
nəticə də göz qabağındadır”.

Prezident İlham Əliyev 
respublikamızda cəmiyyətin 

struktur islahatlarını yüksək 
qiymətləndirdiyini diqqətə çatdı-
raraq, bildirib ki, struktur və kadr 
islahatları dövlət idarəetməsinin 
səmərəliliyinin artırılması, 
şəffaflaşdırılması, cəmiyyəti na-
rahat edən mənfi halların aradan 
qaldırılması, peşəkar kadr baza-
sının formalaşdırılması və layiqli 
namizədlərin mühüm vəzifələrə 
irəli çəkilməsi kimi məsələlərin 
həlli məqsədini daşıyır.

Dövlətimizin başçısı çıxışın-
da bütün mötəbər beynəlxalq 
qurumlar tərəfindən ölkəmizin 
uğurlu inkişafının qeyd edildiyini, 
Azərbaycanın beynəlxalq aləmdə 
böyük nüfuza sahib olduğunu 
diqqətə çatdırıb. Eyni zamanda, 
xatırladıb ki, təkcə oktyabr-noyabr 
aylarında ölkəmizdə keçirilən 
mötəbər tədbirlər respublikamızın 
beynəlxalq nüfuzunun nə qədər 
yüksək və nə qədər beynəlxalq 
dəstək göstərilməsindən xəbər 
verir: “Türkdilli Dövlətlərin 
Əməkdaşlıq Şurasının Zirvə Gö-
rüşü yüksək səviyyədə keçirildi və 
Azərbaycan Türkdilli Dövlətlərin 

Əməkdaşlıq Şurasına sədrliyi öz 
üzərinə götürmüşdür. Qoşulmama 
Hərəkatının Zirvə Görüşü yüksək 
səviyyədə keçirildi və 120 ölkənin 
dəstəyi ilə biz bu təşkilata sədr 
seçilmişik və üç il ərzində sədrlik 
edəcəyik. Dünya dini liderlərinin 
Zirvə Görüşü Azərbaycanda 
keçirilib və 70 ölkədən gəlmiş 
nümayəndələrin hər biri qeyd 
edirdi ki, Azərbaycan bu sahədə 
dünyada aparıcı rol oynayır”.

Prezident İlham Əliyev çıxı-
şında kadr islahatlarının bundan 
sonra da davamlı olacağını, təyin 
edilən bütün yeni kadrlar qarşısın-
da konkret vəzifələr qoyulduğunu 
və kadrların o vəzifələri icrasının 
zəruriliyini xüsusi vurğulayıb. Eyni 
zamanda, dövlət məmurlarının 
vəzifəyə gəlir mənbəyi kimi 
baxmamalarını, xalqa xidmət 
etmələrini, başlıca missiyalarının, 
vəzifələrinin isə məhz bundan 
ibarət olduğunu tövsiyə edib. 
Dövlətimizin başçısı daha sonra 
yeni təyin olunan icra hakimiyyəti 
başçılarına bildirib: “Sizin əsas 
vəzifəniz ondan ibarət olmalıdır ki, 

rəhbərlik edəcəyiniz şəhər və ra-
yonda iqtisadi inkişaf təmin edilsin, 
işsizliklə bağlı problemlər öz həllini 
tapsın. Siz vətəndaşlarla daim 
təmasda olmalısınız. Mövcud olan 
bütün problemləri, ilk növbədə, 
çox dərindən təhlil etməlisiniz və 
problemlərin həlli üçün iş planı 
tutulmalıdır. Təbii ki, problemlərin 
bir hissəsinin həlli mərkəzi icra 
orqanlarının səlahiyyətindədir. 
Belə olan halda, mərkəzi icra 
orqanları qarşısında məsələ 
qaldırmalısınız, eyni zamanda, 
Prezident Administrasiyasına 
məlumat verməlisiniz. O məsələlər 
ki, sizin fəaliyyətinizdən asılıdır, 
onları özünüz həll etməlisiniz və 
daim vətəndaşlardan onları nara-
hat edən məsələləri eşitməlisiniz. 
Ona görə vətəndaşlarla sizin 
ünsiyyətiniz formal xarakter yox, 
işgüzar xarakter daşımalıdır və bu, 
sizin iş qrafikinizdə prioritet məsələ 
olmalıdır”.

Ölkə rəhbəri nitqində yuxa-
rıda qeyd edilənlərlə yanaşı, 
Azərbaycanda işsizliklə bağlı 
problemlərin bütövlükdə həllini 

tapdığını, yeni iş yerlərinin 
yaradılması üçün investisiya 
layihələrinin icrasının zəruriliyini, 
bunun üçün icra başçılarının da 
həm yerli, həm də xarici biznes 
dairələri ilə sıx təmaslar qurmağı 
diqqətdə saxlamalarını qeyd edib. 

Prezident İlham Əliyev iqti-
sadiyyatın inkişafı istiqamətində 
həyata keçirilən tədbirlər sı-
rasında sənaye zonalarının 
mühüm önəm daşıdığını, belə 
layihələrin gerçəkləşdirilməsində 
xüsusi güzəştlərin tətbiqinin 
sahibkarlar tərəfindən yüksək 
qiymətləndirildiyini vurğulayıb. 
Eyni zamanda, digər layihələr, 
o cümlədən kənd təsərrüfatının 
inkişafı ilə bağlı olan tədbirlərə 
də mühüm önəm verilməsinin 
əhəmiyyətini diqqətə çatdırıb. 
Bildirib ki, kənd təsərrüfatında 
məhsuldarlığın artımı gündəlikdə 
duran əsas məsələlərdən biri-
dir: “Hesab edirəm ki, bu il biz 
rekord göstəriciyə nail olmuşuq. 
Taxılçılıqda orta məhsuldarlıq hər 
hektardan 32 sentner olubdur. 
Bu, son illər ərzində ən yüksək 

nəticədir və daha da artacaq. 
Pambıqçılıqda hələ ki, yığım başa 
çatmayıb, az qalıb, amma artıq 
hektardan 29 sentner pambıq 
götürmüşük. Pambıqçılar yaxşı 
bilirlər ki, Azərbaycan tarixində 
cəmi üç, ya dörd il məhsuldarlıq 
30 sentnerə yaxın, yaxud da on-
dan çox olmuşdur. Onlardan biri 
də 2019-cu ildir. Ona görə kənd 
təsərrüfatı, xüsusilə indi, - əlbəttə, 
bu, Hacıqabul rayonuna aiddir, - 
inkişaf etməlidir”.

Ölkə rəhbəri nitqində prezident 
kimi ilk dəfə Naftalana gələndə 
bu şəhərin acınacaqlı vəziyyətini, 
sonrakı mərhələdə isə müasir 
kurort mərkəzinə çevirilməsi 
cəhdlərinin çox uğurlu olduğunu 
xatırladıb. Diqqətə çatdırıb ki, Naf-
talanı beynəlxalq turizm mərkəzi 
kimi inkişaf etdirmək bizim 
başlıca vəzifəmizdir. Şəhər icra 
hakimiyyəti bu işlərə böyük diqqət 
verməlidir. Naftalanda yaşayan 
vətəndaşların mütləq əksəriyyəti 
xidmət sektorunda fəaliyyət 
göstərir.

Prezident İlham Əliyev 
çıxışının sonunda deyib: “Sizə 
göstərilən bu etimad doğrudan da 
sizin üçün böyük avansdır. Çünki 
indiki şəraitdə kadrlara qarşı 
tələbkarlıq artır. Kadrlar qarşı-
sında çox ciddi vəzifələr qoyu-
lur, xüsusilə pozuntularla bağlı, 
rüşvətxorluq, korrupsiya sıfır 
dərəcəsində olmalıdır. İnvestorları 
incitməməlisiniz, əksinə, onlara 
kömək göstərməlisiniz, onları 
cəlb etməlisiniz ki, vətəndaşlar 
sizin işinizdən razı qalsınlar. Əgər 
vətəndaşlar razı olsalar, - atalar 
sözü var, “Xalqın gözü tərəzidir”, 
- mən də razı olacağam və sizin 
fəaliyyətinizə yüksək qiymət 
verəcəyəm. Yox əgər mənim eti-
madımı doğrultmasanız, onda sizi 
çox ciddi cəza gözləyir. Əminəm 
ki, siz bu məsuliyyəti dərk edirsi-
niz və müasir dövrün tələblərinə 
cavab verərək rəhbərlik 

edəcəyiniz Naftalan şəhərinin, 
Hacıqabul rayonunun inkişafına 
öz töhfənizi verəcəksiniz”.

Bütün bunlar onu deməyə 
əsas verir ki, Prezident İlham 
Əliyevin rəhbərliyi ilə ölkəmizdə 
səmərəli dövlət idarəetmə 
sistemi qurulub. Azərbaycan 
Dünya Bankının hesabladığı 
“Hökumətin səmərəliliyi” subindi-
katoru üzrə 2007-2018-ci illərdə 
regionda ən çox irəliləyiş edib. 
Belə ki, müqayisə olunan dövrdə 
Azərbaycan 7, Qazaxıstan 6, 
Özbəkistan 5, Gürcüstan 5 və 
Qırğızıstan 2 pillə irəliləyə bilib. 
Azərbaycan “Qlobal Rəqabətlilik 
hesabatı”nda 140 ölkənin ara-
sında məhkəmənin müstəqilliyi 
meyarına görə 39-cu, hökumət 
tənzimlənməsinin yükü me-
yarına görə 3-cü, hökumətin 
siyasətin davamlılığını təmin 
etməsi meyarına görə 11-ci, 
hökumətin dəyişikliklərə reaksiya-
sı meyarına görə 5-ci, hökumətin 
uzunmüddətli vizyonu meyarına 
görə 10-cu pillədə qərarlaşıb. 
“ASAN xidmət”, DOST, ABAD, “Bir 
pəncərə” İxraca Dəstək Mərkəzi, 
Şəbəkə və digər xidmətlərdən 
vətəndaşların məmnunluq 
səviyyəsi 100 faizə yaxınlaşıb. 

Respublikamızda dövlət 
idarəetmə islahatları bundan 
sonra aparılacaq iqtisadi və 
sosial islahatların sistemliliyini 
və dayanıqlılığını təmin edəcək, 
ölkənin davamlı inkişafına zəmin 
olacaq. Ən əsası islahatların 
sistemli şəkildə gerçəkləşdirilməsi 
bu prosesə inamı daha da ar-
tırır. Azərbaycan ictimai-siyasi 
kataklizmlər yolu ilə deyil, təkamül 
yolu ilə inkişaf edir. Hazırda dün-
yada rəqabət idarəetmə sistemləri 
arasında gedir. Azərbaycan məhz 
idarəetmənin səmərəliliyini artır-
maqla qlobal səviyyədə rəqabətlilik 
potensialını gücləndirir.

“Xalq qəzeti”

Dövlətimizin başçısının ölkəmizin ərazi 
bütövlüyünün bərpa olunması istiqamətində 
qətiyyətli siyasətinin beynəlxalq aləmdə 
dəstəklənməsi respublikamıza və onun 
başçısına olan inam və etimaddan irəli gəlir. 
Artıq dünyanın inkişaf etmiş dövlətlərinin 
də ölkəmizlə əməkdaşlığı genişləndirmək 
marağında olmasını etiraf etməsi də bundan 
xəbər verir. Yaxın zamanlarda ABŞ Prezi-
denti Donald Trampın Azərbaycan Preziden-
ti İlham Əliyevə ünvanladığı məktublarda 
da bunun şahidi oluruq. Həmin məktubda 
qeyd edilir ki, “ABŞ-la Azərbaycan ara-
sında ortaq maraqlar üzərində qurulmuş 
güclü tərəfdaşlıq mövcuddur. Azərbaycanın 

beynəlxalq təhlükəsizliyə verdiyi töhfələri 
və Cənub Qaz Dəhlizi təşəbbüsünü irəli 
sürməklə Avropanın enerji təhlükəsizliyinin 
gücləndirilməsində Sizin liderliyinizi 
dəyərləndirirəm. Azərbaycanda islahatlar 
istiqamətində , xüsusilə də qanunun aliliyi 
sahəsində xalqın mənafeyinə xidmət edəcək 
və əməkdaşlığımızın dərinləşdirilməsi üçün 
imkanlar yaradacaq bütün addımları alqış-
layırıq. Tərəfdaşlığımızın gələcək illərdə də 
inkişaf etməsini səmimiyyətlə arzulayıram”.

ABŞ Prezidenti daha sonra bildirib ki, 
Azərbaycan özünün tarixində bugünkü qədər 
firavan və qlobal iqtisadiyyata bağlı olma-
mışdır. Azərbaycanın iqtisadi uğurları bütün 
regionda sabitliyin gətirilməsinə yardım 
edəcəkdir: “ Mən birgə səyimizlə Cənubi 
Qafqazın daha da dinc, demokratik və fira-
van olması üçün əməkdaşlığımızın davamlı 
olmasını arzulayıram”. 

Dünyanın digər nəhəng dövlətlərindən 
biri olan Rusiya Federasiyasının Prezidenti 
Vladimir Putinin də ölkəmiz haqqındakı 
fikirləri respublikamızın beynəlxalq aləmdə 
artan nüfuzundan xəbər verir: “Azərbaycan 
sosial-iqtisadi inkişaf yolunda inamla 
irəliləyir, beynəlxalq gündəlikdəki aktual 
məsələlərin həllində mühüm rol oynayır. 
Rusiyada Azərbaycan ilə strateji tərəfdaşlıq 
münasibətlərini yüksək qiymətləndirirlər. Biz 
bütün sahələrdə səmərəli ikitərəfli əlaqələri, 
regional sabitliyin və təhlükəsizliyin təmin 
edilməsində konstruktiv qarşılıqlı fəaliyyəti 
birgə səylərimizlə bundan sonra da uğurla 
inkişaf etdirəcəyik”.

Belə faktlardan çox göstərmək olar. 
Təbii ki, bu uğurların əsasını Prezident 
İlham Əliyevin düzgün müəyyənləşdirdiyi 
siyasi strategiya təşkil edir. Bunu Belarus 

Prezidenti Aleksandr Lukaşenkonun 
fikirləri də təsdiləyir: “Fikrimcə, İlham 
Heydər oğlu Azərbaycanın şəksiz lideri və 
vətənpərvəridir”.

Dövlətimizin başçısı mötəbər beynəlxalq 
təşkilatların – BMT-nin, NATO-nun, ATƏT-
in, Qoşulmama Hərəkatının və digərlərinin 
kürsülərində inamlı, cəsarətli, məntiqi çıxışla-
rı ilə diqqəti cəlb edir, milli mənafeləri bütün 
səviyyələrdə qətiyyətlə qoruyur, müstəqil 
xarici siyasət yürüdür. Qlobal böhranlardan 
çıxış yolları axtarışında onun fikrinə, rəyinə 
hörmətlə yanaşılır. Məhz bunun nəticəsidir 
ki, Azərbaycan müstəqil dövlət kimi bir sıra 
beynəlxalq təşkilatlara, o cümlədən, Birləşmiş 
Millətlər Təşkilatı, Avropada Təhlükəsizlik 
və Əməkdaşlıq Təşkilatı, Avropa Şurası, 
İslam Konfransı Təşkilatı, Müstəqil Dövlətlər 
Birliyi və çoxlu sayda digər təşkilatlara üzv 
olub. Bununla yanaşı, AŞPA -nın Nazirlər 
Komitəsinə, BMT Təhükəsizlik Şurasına 
sədrlik etmişdir. Hazırda isə Qoşulmama 
Hərəkatı kimi böyük bir təşkilata, eyni 
zamanda, Türkdilli Dövlətlərin Əməkdaşlıq 
Şurasına sədrlik edir. Ölkəmiz, həmçinin 
NATO və Avropa Birliyi kimi qurumlarla 
əməkdaşlığı, eləcə də antiterror koalisiyası 
tərkibində fəaliyyəti durmadan inkişaf etdirir. 
Azərbaycan Respublikası həm də GUAM 
regional qrupunun təsisçilərindən biridir. 
Bu təşkilatlarda və regional təşəbbüslərdə 
iştirakı ilə Azərbaycan Respublikası öz milli 
maraqlarını gerçəkləşdirir. Hazırda ölkəmiz 
müasir beynəlxalq münasibətlər sistemində 
əməkdaşlıq əlaqələrinin qurulmasına və Avro-
panın enerji təhlükəsizliyinin təmin olunma-
sına öz töhfəsini verən fəal aktor və regional 
güc kimi tanınır. Həmçinin, Azərbaycanın 
Qərb və Şərq sivilizasiyaları, Şimal və 
Cənub arasında dəhliz rolunu oynaması ilə 

əhəmiyyətli ölkə kimi öz nüfuzunu ortaya 
qoymuş olur.

Dövlətimizin başçısı düşünülmüş 
islahatları və dövlətçiliyimizin daha da 
möhkəmləndirilməsinə hesablanmış 
qərarları ilə həyatımıza yeni nəfəs gətirərək, 
Azərbaycanı dünyanın inkişaf edən 
ölkələri sırasına çıxarıb. Onun siyasətinin 
mərkəzində insan amili dayanır, amalı 
qurub-yaratmaq, xalqını daha xoş günə, 
firavan həyata qovuşdurmaqdır. Xalqa 
xidmət etmək, hər bir azərbaycanlının 
Prezidenti olmaq onun həyat fəlsəfəsidir. 
Düzgün müəyyənləşdirilmiş siyasət bu gün 
ölkəmizi dünyanın nüfuzlu beynəlxalq qu-
rumlarının öz tədbirlərini keçirdiyi məkana 
çevirib. Son vaxtlarda bir-birinin ardınca 
nüfuzlu tədbirlərin – Türkdilli Dövlətlərin 
Əməkdaşlıq Şurasının VII, Qoşulmama 
Hərəkatına üzv ölkələrin dövlət və hökumət 
başçılarının XVIII zirvə görüşlərinin, Dünya 

dini liderlərinin II sammitinin Bakıda 
keçirilməsi ölkəmizə olan inam və etimadın 
bariz nümunəsidir. 

Türkdilli Dövlətlərin Əməkdaşlıq 
Şurasının sədrlik estafetini Azərbaycana 
verən Qırğız Respublikasının Prezidenti 
Sooronbay Şərifoviç Jeenbekovun ölkəmiz 
və onun başçısı cənab İlham Əliyev haqqın-
da səsləndirdiyi fikirləri xatırlatmaq yerinə 
düşərdi: “İlham Heydər oğlunun iqtisadi 
islahatları və investisiyaların cəlb edilməsi 
siyasəti artıq öz bəhrəsini verir. Bu gün 
Azərbaycan dünya siyasətində xüsusi və 
mühüm yer tutur. Biz qardaş Azərbaycanın 
uğurları barədə bütün xəbərləri sevinclə qar-
şılayırıq. İnanıram ki, Azərbaycanın sədrliyi 
ilə iqtisadiyyatın, ticarətin, investisiyaların 
və digər sahələrin inkişafı üzrə əməkdaşlıq 
daha da güclənəcək”.

Göründüyü kimi, artıq respublika-
mız beynəlxalq aləmdə sayılıb-seçilən 

dövlətlərdən birinə çevrilib. 2016-cı ilin 
Aprel döyüşləri Azərbaycanın reytinqini 
daha da yüksəltdi, gücünü, qüdrətini dün-
yaya nümayiş etdirdi. Bu döyüşlər və 
dövlət başçımızın qətiyyəti Azərbaycanın 
prinsipial mövqeyindən bir addım da geri 
çəkilməyəcəyini, öz ərazi bütövlüyünü 
bərpa etmək əzmində və gücündə olduğunu, 
düşmən üzərində hərbi, siyasi, iqtisadi və 
mənəvi-psixoloji üstünlüyünü bir daha sübuta 
yetirdi. Bu reallıqlar, həmçinin Ermənistanda 
hərbi-xunta rejiminin çöküşündə mühüm 
rol oynadı. Azərbaycan bu zəfərdən sonra 
Ermənistanın regionda təcrid vəziyyətinə 
düşməsini daha da ağırlaşdırdı. Bunun 
nəticəsində işğalçı ölkə iqtisadi və siyasi 
böhran burulğanında boğulur. 

Azərbaycanın beynəlxalq aləmdə 
nüfuzunun yüksəlməsi və əlaqələrinin 
möhkəmləndirilməsi xalqımızın ən ağrılı 
problemi olan Ermənistan –Azərbaycan, Dağ-
lıq Qarabağ münaqişəsinin həllində mühüm 
rol oynayır. Ermənistanın 30 ilə yaxındır ki, 
beynəlxalq hüququn norma və prinsiplərini 
kobud şəkildə pozaraq Azərbaycana qarşı 
işğalçılıq siyasətini davam etdirməklə əvvəlki 
illərlə müqayisədə indi dünya birliyində daha 
çox qınaq hədəfinə çevrilib. Qoşulmama 
Hərəkatının 120 üzv dövlətinin Azərbaycanın 
ərazi bütövlüyünə ciddi dəstək ifadə etməsi 
də ölkəmizin getdikcə artan nüfuzunun 
göstəricisidir. 

Qoşulmama Hərəkatının Bakıda 
keçirilən XVIII Zirvə görüşü Ermənistan –
Azərbaycan, Dağlıq Qarabağ münaqişəsi ilə 
bağlı Azərbaycanın ədalətli mövqeyini daha 
da gücləndirdi. Qəbul edilmiş sənədlərdə 
dövlət və hökumət başçıları münaqişənin 
BMT Təhlükəsizlik Şurasının qətnamələrinə 
baxmayaraq, hələ də həll olunmamasından 

təəssüf hissi keçirdiklərini bildirmiş və onun 
Azərbaycanın suverenliyi, ərazi bütövlüyü, 
sərhədlərinin toxunulmazlığı əsasında həll 
olunmasının vacibliyini vurğulamışlar.

Yekun sənədə ilk dəfə olaraq çox mühüm 
yeni bənd daxil edildi. Bu bənddə dövlət və 
hökumət başçıları güc yolu ilə ərazilərin zəbt 
edilməsinin yolverilməzliyini vurğulayır və 
təsdiq edirlər ki, heç bir dövlət Azərbaycan 
Respublikasının ərazilərinin işğal edilməsi 
nəticəsində yaranmış vəziyyətin qanuni-
liyini tanımayacaq, bu ərazilərdə iqtisa-
di fəaliyyətlər də daxil olmaqla, bu cür 
vəziyyətin saxlanması üçün hər hansı kömək 
göstərməyəcək. Burada, bilavasitə, işğalçı 
ifadəsindən istifadə olunur. Bu, Ermənistanın 
növbəti dəfə 120 dünya dövləti tərəfindən 
işğalçı kimi tanınması deməkdir.

Xatırladaq ki, münaqişə ilə bağlı BMT 
Təhlükəsizlik Şurasının dörd qətnaməsi 
qəbul edilib. Bu qətnamələrdə işğalçı 
qüvvələrin Azərbaycan torpaqlarından 
qeyd-şərtsiz və tam çıxarılması birmənalı 
olaraq tələb edilir. Eyni zamanda, Qoşul-
mama Hərəkatı, ATƏT, İslam Əməkdaşlıq 
Təşkilatı, NATO, Avropa Parlamenti, Avropa 
Şurası və digər təşkilatlar buna oxşar qərar 
və qətnamələr qəbul ediblər. 

Göründüyü kimi, hazırda Azərbaycanın 
beynəlxalq təşkilatlarda nüfuzu çox 
yüksəkdir. Ölkəmizin beynəlxalq müstəvidə 
əməkdaşlıq və təhlükəsizliyə verdiyi funda-
mental töhfələr də yüksək qiymətləndirilir. 
Azərbaycanın bugünkü reallıqları da 
təsdiqləyir ki, ölkəmiz, sözün əsl mənasında, 
müstəqil dövlət kimi dünya xəritəsində öz 
yerini tuta bilib. 

Əliqismət BƏDƏLOV, 
“Xalq qəzeti”

Kadr islahatları davam etdiriləcək. Son vaxtlar 
aparılan islahatlar artıq öz nəticəsini verməkdədir. 
Cəmiyyətdə bu islahatlarla bağlı çox müsbət rəy for-
malaşıb və gözləntilər də vardır. Ona görə təyin edil-
miş bütün yeni kadrlar qarşısında konkret vəzifələr 
qoyulur və bu kadrlar o vəzifələri icra etməlidirlər. 

İlham ƏLİYEV 
Azərbaycan Respublikasının Prezidenti

Azərbaycan bu gün beynəlxalq birlik tərəfindən çox böyük 
rəğbətə layiq olan ölkə kimi tanınır. Bizim dostlarımızın sayı 
artır, bizi dəstəkləyən ölkələrin sayı artır... Biz bundan sonra 
da beynəlxalq arenadakı rolumuzu fəal aparacağıq. Bizim 
bütün ölkələrlə qarşılıqlı hörmət və biri-birinin işinə qarışma-
maq şərti ilə münasibətlərimiz qurulub. Bu münasibətləri biz 
möhkəmləndirəcəyik. 

İlham ƏLİYEV 
Azərbaycan Respublikasının Prezidenti

Vətəndaşlar kadr və struktur 
islahatlarını yüksək qiymətləndirirlər
Prezident İlham Əliyev 

tərəfindən ölkəmizdə real-
laşdırılan islahatların əsas 

məqsədi dövlət müstəqilliyinin 
daha da gücləndirilməsi, 
vətəndaş məmnunluğunun 
artırılması, dövlət və bazar 
tənzimləmələri arasında op-
timal nisbətin qurulması və 
Azərbaycanın yerli, regional və 
qlobal çağırışlara daha yaxşı ca-
vab verməsidir. Yeri gəlmişkən, 
Prezident Administrasiyasının 
və Nazirlər Kabinetinin yeni 
strukturu təsdiqlənib, hazırda 
isə mərkəzi icra hakimiyyəti 
orqanlarında struktur islahat-
ları davam etdirilir, yerli icra 
hakimiyyəti qurumları qarşısın-
da yeni tələblər qoyulur. 

Azərbaycan dünyada özünü etibarlı 
tərəfdaş və dost ölkə kimi təsdiq edib

Azərbaycanda həyata keçirilən uğurlu siyasət nəticəsində 
ölkəmiz siyasi, mədəni, sosial və digər sahələrdə çox 
mühüm nailiyyətlər əldə etmiş, beynəlxalq aləmdə möv-
qeyini daha da möhkəmləndirmişdir . Qazanılan uğurların 

əsasını ölkədə həyata keçirilən siyasətin xalqın mənafeyini tam 
ifadə etməsidir. Dövlətimizin başçısı dəfələrlə bəyan edib ki, bizim 
siyasətimizin mərkəzində Azərbaycan vətəndaşı, onun problemləri, 
onun qayğıları, onun rifahı dayanır. “Xalq-iqtidar” birliyi sabitliyi 
şərtləndirən, ölkəmizin beynəlxalq aləmdəki reytinqini yüksəldən 
əsas amillərdəndir. Bu birlik gündən-günə daha sıx tellərlə bağlanır. 
Təsadüfi deyildir ki, bu gün Azərbaycan dünya miqyasında ən sabit 
ölkələrdən biri hesab olunur.

6 dekabr 2019-cu il, cümə8




